


Jak 1:17
Elke goeie gif en elke volmaakte gawe daal van bo af neer, 
van die Vader van die ligte, by wie daar geen verandering of 
skaduwee van omkering is nie. 
Luk 11:13
As julle dan wat sleg is, weet om goeie gawes aan julle 
kinders te gee, hoeveel te meer sal die hemelse Vader 
die Heilige Gees gee aan die wat Hom bid? 



Rom 8:15
Want julle het nie ontvang ‘n gees van slawerny om weer te 
vrees nie, maar julle het ontvang die Gees van aanneming tot 
kinders, deur wie ons roep: Abba, Vader! 



Deut 28:12
Die HERE sal sy goeie skatkamer, die hemel, vir jou oopmaak 
om die reën van jou land op die regte tyd te gee en om al die 
werk van jou hand te seën; en jy sal aan baie nasies uitleen, 
maar self nie hoef te leen nie. 



Jer 17:5/7/8
5  So sê die HERE: Vervloek is die man wat op die mens 
vertrou en vlees sy arm maak, terwyl sy hart van die HERE 
afwyk. 
7  Geseënd is die man wat op die HERE vertrou, en wie se 
vertroue die HERE is. 
8  Want hy sal wees soos ‘n boom wat by die water geplant is 
en sy wortels uitskiet by die stroom en nie vrees as daar hitte 
kom nie, maar sy blad bly groen; en in ‘n jaar van droogte is 
hy nie besorg nie en hou nie op om vrugte te dra nie. 



Jes 30:1-3
1  Wee die opstandige kinders, spreek die HERE, wat ‘n plan 
uitvoer, maar dit is nie uit My nie; wat ‘n verbond sluit, en dit 
is nie uit my Gees nie, om sonde op sonde te stapel; 
2  wat gaan om na Egipte af te trek, en hulle raadpleeg my 
mond nie, om toevlug te soek onder die beskutting van Farao 
en om te skuil in die skaduwee van Egipte. 
3  Maar die beskutting van Farao sal julle tot skande wees, en 
die skuiling in die skaduwee van Egipte tot smaadheid. 



Jer 2:11/13
11  of ‘n nasie sy gode verruil—wat nie eers gode is nie. Maar 
my volk het sy heerlikheid verruil vir wat geen voordeel bring 
nie. 
13  Want my volk het twee verkeerde dinge gedoen: My, die 
fontein van lewende water, het hulle verlaat om vir hulle 
reënbakke uit te kap, gebarste reënbakke wat geen water hou 
nie. 





2 Kon 4:2-6
2  Toe sê Elísa vir haar: Wat kan ek vir jou doen? Gee my te 
kenne wat jy in die huis het. En sy antwoord: U dienares het 
glad niks in die huis nie, behalwe ‘n flessie met olie. 
3  En hy sê: Gaan leen vir jou van buite af kanne, leë kanne 
van al jou bure; leen nie te min nie. 
4  Gaan dan in en sluit die deur agter jou en jou seuns toe, en 
giet in al daardie kanne en sit weg wat vol is. 
5  Sy het toe van hom af weggegaan en die deur agter haar 
en haar seuns toegesluit; en terwyl hulle vir haar aanbring, 
giet sy in. 
6  Sodra die kanne vol was, sê sy aan haar seun: Bring vir my 
nog ‘n kan aan; maar hy antwoord haar: Daar is geen kan 
meer nie. Toe gaan die olie staan. 



Eff 3:20
En aan Hom wat mag het om te doen ver bo alles wat 
ons bid of dink, volgens die krag wat in ons werk.







Joh 6:5-10
5  Toe Jesus dan sy oë opslaan en sien dat ‘n groot menigte 
na Hom kom, sê Hy vir Filippus: Waarvandaan sal ons brood 
koop, sodat hierdie mense kan eet? 
6  Maar Hy het dit gesê om hom op die proef te stel, want Hy 
het self geweet wat Hy wou doen. 
7  Filippus antwoord Hom: Brood vir twee honderd pennings 
sal nie genoeg wees vir hulle, sodat elkeen van hulle ‘n 
stukkie kan kry nie. 
8  Een van sy dissipels, Andréas, Simon Petrus se broer, sê vir 
Hom: 
9  Hier is ‘n seuntjie wat vyf garsbrode en twee vissies het, 
maar wat is dit vir so baie mense? 
10  En Jesus sê: Laat die mense gaan sit. En daar was baie 
gras op dié plek. Die manne het toe gaan sit, omtrent vyf 
duisend in getal. 
Bron Kanaal Goddelike
God Seuntjie Voorsiening



Luk 10:30-34
30  En Jesus antwoord en sê: ‘n Sekere man het afgegaan van 
Jerusalem na Jérigo en onder rowers verval, en nadat hulle hom 
uitgetrek en geslaan het, gaan hulle weg en laat hom half dood 
lê. 
31  En bygeval het ‘n priester met daardie pad afgekom, en toe 
hy hom sien, gaan hy anderkant verby. 
32  En net so het ook ‘n Leviet by dié plek gekom en hom gesien 
en anderkant verbygegaan. 
33  Maar ‘n sekere Samaritaan wat op reis was, het op hom 
afgekom; en toe hy hom sien, het hy innig jammer gevoel, 
en na hom gegaan, sy wonde verbind en olie en wyn daarop 
gegooi. Hy het hom toe op sy eie pakdier gehelp en hom na ‘n 
herberg geneem en vir hom gesorg. 
34  en na hom gegaan, sy wonde verbind en olie en wyn daarop 
gegooi. Hy het hom toe op sy eie pakdier gehelp en hom na ‘n 
herberg geneem en vir hom gesorg. 
Bron Kanaal Goddelike
God Priester / Leviet / Samaritaan Wonderwerk



Hand 3:3-8
3  Toe hy sien dat Petrus en Johannes die tempel wou 
binnegaan, het hy om ‘n aalmoes gevra. 
4  En Petrus saam met Johannes het hom stip aangekyk en 
gesê: Kyk na ons. 
5  En hy het sy oë op hulle gehou in die verwagting dat hy 
iets van hulle sou ontvang. 
6  Maar Petrus sê: Silwer en goud het ek nie; maar wat ek 
het, dit gee ek vir jou: In die Naam van Jesus Christus, die 
Nasaréner, staan op en loop! 
7  Toe gryp hy hom aan sy regterhand en rig hom op, en 
onmiddellik het sy voete en enkels sterk geword. 
8  En hy het opgespring en gestaan en rondgeloop en saam 
met hulle in die tempel ingegaan terwyl hy rondloop en spring 
en God prys. 

Bron Kanaal Goddelike
God Petrus / Johannes Genesing



Matt 25:37-40
37  Dan sal die regverdiges Hom antwoord en sê: Here, 
wanneer het ons U honger gesien en gevoed; of dors, en te 
drinke gegee? 
38  En wanneer het ons U ‘n vreemdeling gesien, en herberg 
gegee; of naak, en geklee? 
39  En wanneer het ons U siek gesien of in die gevangenis, en 
na U gekom? 
40  En die Koning sal antwoord en vir hulle sê: Voorwaar Ek 
sê vir julle, vir sover julle dit gedoen het aan een van die 
geringstes van hierdie broeders van My, het julle dit aan My 
gedoen. 


